
Қазақстан Республикасының Үкіметі мен Катар Мемлекетінің Үкіметі арасындағы 
Жастар ісі және спорт саласындағы ынтымақтастық туралы келісімге қол қою туралы

Қазақстан Республикасы Үкіметінің Қаулысы 1999 жылғы 21 сәуір N 438
      Қазақстан Республикасының Үкіметі қаулы етеді: 
      1.Қазақстан Республикасының Мәдениет, ақпарат және қоғамдық келісім 
министрлігі ұсынған, Қазақстан Республикасының Сыртқы істер министрлігімен 
келісілген Қазақстан Республикасының Үкіметі мен Катар мемлекетінің Үкіметі 
арасындағы Жастар ісі және спорт саласындағы ынтымақтастық туралы келісімнің 
ж о б а с ы  м а қ ұ л д а н с ы н .  
      2. Қазақстан Республикасының Мәдениет, ақпарат және қоғамдық келісім 
министрлігіне Қазақстан Республикасы Сыртқы істер министрлігінің қатысуымен 
Катар тарабымен келіссөздер жүргізу және уағдаластыққа қол жеткен жағдайда, қоса 
беріліп отырған жобаға принципті емес сипаттағы өзгерістер мен толықтырулар 
енгізуге рұқсат бере отырып, Қазақстан Республикасы Үкіметінің атынан осы Келісімге
қ о л  қ о ю  т а п с ы р ы л с ы н .  
      3. Қазақстан Республикасының Мәдениет, ақпарат және қоғамдық
 
келісім министрі Алтынбек Сәрсенбайұлы Сәрсенбаевқа Қазақстан
Республикасының Үкіметі мен Катар Мемлекетінің Үкіметі арасындағы
Жастар ісі мен спорт саласындағы ынтымақтастық туралы келісімге
Қазақстан Республикасының Үкіметі атынан қол қоюға өкілеттік берілсін.
     4. Осы қаулы қол қойылған күнінен бастап күшіне енеді.

     Қазақстан Республикасының
        Премьер-Министрі

